ԱՄՓՈՓԱԹԵՐԹ
Հայաստանի Հանրապետության կառավարության և Ճապոնիայի կառավարության միջև հայտագրերի փոխանակման ձևով կնքվող դրամաշնորհի համաձայնագրի առնչությամբ՝ ՀՀ շահագրգիռ մարմինների դիտողությունների և առաջարկությունների վերաբերյալ
	ՀՀ շահագրգիռ գերատեսչություն
	Դիտողություններ և առաջարկություններ
	Եզրակացություն

	ՀՀ առողջապահության նախարարություն
	Դիտողություններ և առաջարկություններ չկան: Նախագծում բոլոր տեղերում նշված տարեթիվը (2015 թվական)  անհրաժեշտ է փոխել:   
	 Կատարվել են համապատասխան ուղղումներ:

	ՀՀ ֆինանսների նախարարություն
	1. Նախագծով հստակեցված չէ տրամադրվող գումարի չափը, ինչպես նաև ընդհանուր առմամբ իրականացվող կոնկրետ ծրագրերը, որոնց գծով նախատեսվում է ձեռք բերել դրամաշնորհի համաձայնագրին կից ցանկով նախատեսված թույլատրելի ապրանքներն ու ծառայությունները:

2.  «Հայաստանի Հանրապետության միջազգային պայմանագրերի մասին» ՀՀ օրենքի 22-րդ հոդվածի 1-ին մասի համաձայն՝ ՀՀ միջազգային պայմանագրերը ուժի մեջ են մտնում բացառապես վավերացման (ՀՀ Ազգային ժողովի կողմից) կամ հաստատման (ՀՀ Նախագահի կողմից) հիմքով: Ուստի, Համաձայնագրի` որպես միջազգային պայմանգիր դիտարկվելու դեպքում միայն, առաջարկում ենք՝ Նախագծի Հայկական կողմի հայտագրի վերջում նախատեսել Համաձայնագրի ուժի մեջ մտնելու համար անհրաժեշտ ընթացակարգի վերաբերյալ Հայաստանի Հանրապետության օրենսդրությամբ սահմանված կարգավորում:

3. «Գնումների մասին» ՀՀ օրենքի 4-րդ հոդվածի 2-րդ մասի համաձայն` եթե վավերացված միջազգային պայմանագրում սահմանվում են այլ նորմեր, քան նախատեսված են սույն oրենքով, ապա կիրառվում են այդ նորմերը: Նշյալով պայմանավորված հայտնում ենք, որ նշյալ համաձայնագրի վավերացված միջազգային պայմանագիր չհանդիսանալու դեպքում, պետք է հաշվի առնել այն, որ այդ համաձայնագրով նախատեսվում են այլ նորմեր, քան սահմանված է գնումների մասին ՀՀ օրենսդրությամբ, հետևաբար, համաձայնագիրն այդ պարագայում անհրաժեշտ է համապատասխանեցնել գնումների մասին ՀՀ օրենսդրության պահանջներին:

4. Նախագծին կից ներկայացված են Քննարկումների արձանագրությունը և Ընթացակարգային մանրամասների վերաբերյալ համաձայնեցված արձանագրությունը, որն ունի 1-ից 5-րդ հավելվածներ, մինչդեռ վերջիններիս վերաբերյալ Նախագծում հղում կատարված չէ: Հիմք ընդունելով վերոգրյալը՝ առաջարկում ենք Նախագծում լրացնել նոր կետ, սահմանելով, որ վերոնշյալ փաստաթղթերը հանդիսանում են Համաձայնագրի անբաժանելի մաս:

5. Առաջարկում ենք Նախագծում սահմանել դրույթ հետևյալ բովանդակությամբ. «Սույն Համաձայնագիրը կնքվում է երկու բնօրինակով` հայերեն և անգլերեն լեզուներով, ընդ որում, բոլոր տեքստերն էլ հավասարազոր են: Սույն Համաձայնագրի մեկնաբանման ժամանակ տարաձայնությունների առաջացման պարագայում կգերակայի անգլերեն տեքստը:»

	1. Աջակցությունը տրամադրվում է Ճապոնիայի կառավարության կողմից «Հայաստանի Հանրապետության կառավարության  և  Ճապոնիայի կառավարության միջև 2005 թվականի հունիսի 8-ին ստորագրված՝ Տեխնիկական համագործակցության մասին» համաձայնագրի շրջանակներում: Ճապոնական կողմի հետ բանակցությունների արդյունքում կհստակեցվի տրամադրվող դրամաշնորհի չափը:
2. Ընդունվել է: Կատարվել է համապատասխան փոփոխություն:
3. «Հայաստանի Հանրապետության կառավարության և Ճապոնիայի կառավարության միջև հայտագրերի փոխանակման ձևով կնքվող դրամաշնորհի համաձայնագիրը «Հայաստանի Հանրապետության միջազգային պայմանագրերի մասին» ՀՀ օրենքի իմաստով հանդիսանում է միջազգային պայմանագիր:
4. Չի ընդունվել: «Ընթացակարգային մանրամասների վերաբերյալ համաձայնեցված արձանագրությունը» և Հավելվածները Համաձայնագրի անբաժանելի մաս չեն հանդիսանում, քանի որ Համաձայնագրի 6-րդ կետի համաձայն՝  հայտագրի կիրարկման հետագա ընթացակարգային մանրամասները ենթակա են համաձայնեցման երկու կառավարությունների լիազոր մարմինների միջև խորհրդակցությունների միջոցով:
5. Չի ընդունվել: Համաձայնագրում լեզվի մասին դրույթ նախատեսելու անհրաժեշտություն չկա, քանի որ Համաձայնագիրը կնքվում է միայն անգլերեն:          


	ՀՀ արդարադատության նախարարություն 
	1. Հայաստանի Հանրապետության կառավարության հայտագրի նախագիծն անհրաժեշտ է հստակեցնել` սահմանելով համաձայնագրի ուժի մեջ մտնելու կարգը` «Հայաստանի Հանրապետության միջազգային պայմանագրերի մասին» ՀՀ օրենքին համապատասխան:

2. Առաջարկում ենք Համաձայնագիրը լրացնել համապատասխան դրույթով, որով կսահմանվի կից ներկայացված հավելվածների իրավական կարգավիճակը:

	1. Ընդունվել է: Կատարվել է համապատասխան փոփոխություն:
2. Չի ընդունվել: «Ընթացակարգային մանրամասների վերաբերյալ համաձայնեցված արձանագրությունը» և Հավելվածները Համաձայնագրի անբաժանելի մաս չեն հանդիսանում, քանի որ Համաձայնագրի 6-րդ կետի համաձայն՝  հայտագրի կիրարկման հետագա ընթացակարգային մանրամասները ենթակա են համաձայնեցման երկու կառավարությունների լիազոր մարմինների միջև խորհրդակցությունների միջոցով:


	ՀՀ աշխատանքի և սոցիալական հարցերի նախարարություն
	Դիտողություններ և առաջարկություններ չկան:
	

	ՀՀ բնապահպանության նախարարություն
	Դիտողություններ և առաջարկություններ չկան:
	

	ՀՀ էկոնոմիկայի նախարարություն
	Դիտողություններ և առաջարկություններ չկան:
	


